
Avezova Anajon Ko‘paysin qizi, Toshkent tibbiyot akademiyasi 
“Pedagogika, psixologiya va tillar” kafedrasi o‘qituvchisi  

Avezova Anajon Kopaysin qizi, Tashkent Medical Academy 
Teacher of the Department of Pedagogy, Psychology and Languages 

 Авезова Анажон Купайсиновна, Ташкентская медицинская 
академия, преподаватель кафедры педагогики, психологии и 
языков 

 
Annotatsiya: Ushbu maqolada o‘zbek va turk tillaridagi tub va 

yasama antroponimlar qiyoslandi. Har ikkala tildagi kishi ismlarining 

tuzilishi misollar yordamida tahlilga tortilgan. Antroponimlar ism, familiya, sharif, taxallus, laqab 

kabilarni o‘rganuvchi sohadir. O‘zbek va turk antroponimlarini qiyosiy tadqiq qilish tilshunoslikda ilmiy 

izlanishlar uchun zamin bo‘la oladi.  

Kalit so‘zlar: onomastika, antroponimlar, tub antroponim, yasama va qo‘shma antroponim, 

fonetik, leksik, sintaktik.  

Abstract: This article compares structural and derivative anthroponyms in the Uzbek and Turkish 

languages. The structure of personal names in both languages is analyzed using examples. Anthroponyms 

is a field that studies names, surnames, nicknames and etc. Personal names were created as a reflection of 

customs, traditions and religious ceremonies in our speech. A comparative study of Uzbek and Turkish 

anthroponyms can be a basis for scientific research in linguistics. 

Key words: onomastics, anthroponyms, structural anthroponyms, derivative anthroponym, 

phonetic, lexical, syntactic. 

Аннотация: В данной статье сравниваются структурные и производные антропонимы в 

узбекском и турецком языках. На примерах анализируется структура личных имен в обоих языках. 

Антропонимы – область, изучающая имена, фамилии, прозвища и т.д. Сравнительное исследование 

узбекских и турецких антропонимов может стать основой для научных исследований в области 

языкознания. 

Ключевые слова: ономастика, антропонимы, структурные антропонимы, производные 

антропонимы, фонетические, лексические, синтаксические. 

Kirish. Antroponimlar har qanday tilda 

muhim ahamiyat kasb etib, lug‘at boyligining 

salmoqli qismini tashkil qiladi. Ularnig tuzilishi, 

yasalishi shu tillarning qonunlariga bo‘ysunadi. 

Hozirgi o‘zbek va turk tili antroponimlarini lisoniy 

tuzilishi jihatdan quyidagi guruhlarga ajratish 

mumkin.  

1. Sodda antroponimlar – Tek 

Kelimeden Oluşan Adlar (ular shu 

antroponimlarning tuzilishiga asos bo‘lib xizmat 

qilgan leksemaga tuzilish jihatdan mos keladi va 

mohiyatan tub hisoblanadi. Masalan: Kumush 

(Gümüş), Lola (Lola), Sanam (Senem) va b. Shu 

o‘rinda ta’kidlash joizki, boshqa tillardan qabul 

qiluvchi tillariga o‘zlashgan kishi ismlari sodda 

antroponimlar deb qabul qilinadi). 

2. Yasama antroponimlar – 

antroponimlar doirasida yasalish tushunchasi ikki 

tip nomlarni ko‘zda tutadi: affiksatsiya (Kök ve 

Ekten Oluşan Adlar) (morfologik) va sintaktik usul 

( leksemalarni qo‘shish orqali hosil qilinadi). 

3. Qo‘shma antroponimlar – Birleşik 

Adlar (ikki va undan ortiq leksemalarni qo‘shish 

orqali hosil qilinadi). 

4. So‘z birikmasi shaklidagi ismlar – 

tamlama halinde bulunan adlar (ikki yoki undan 

ortiq so‘zdan iborat bo‘lgan nomlar. Bu nomlar 

unvonlar bilan birga ishlatilinadi).  

Muhokama va natijalar. Turkologiyada 

ismlarga qo‘shiluvchi qo‘shimchalarning 

grammatik xususiyatlari haqida turli fikrlar 

mavjud. Qozoq tilshunosi T.Jonuzoqov 

tadqiqotlarida ismlar tarkibidagi qo‘shimchalarni 

turlicha nomlaydi. “Kиси аттарын жасайтын 

аффикстер”, “Словообразовательные аффиксы 

казахских имен не отличаются от аффиксов 

нарицательных имен”. Т.М.Garipov boshqird 

tilidagi kishi ismlari o‘zining qo‘shimchalariga ega 

ekanligini ta’kidlaydi. Turkologiyada ismlarga 

qo‘shiluvchi qo‘shimchalarning grammatik 

xususiyatlari haqida turli fikrlar mavjud. Qozoq 

tilshunosi T.Jonuzoqov tadqiqotlarida ismlar 

tarkibidagi qo‘shimchalarni turlicha nomlaydi. 

Masalan, “Словообразовательные аффиксы 

казахских имен не отличаются от аффиксов 

нарицательных имен” nomli (1979) tadqiqotida 

antroponimlar hosil qiluvchi qo‘shimchalarni 

atroflicha izohlaydi. 

O‘zbek tilida kishi nomlarining 

morfologik usul –  

affiksatsiya bilan yasalishi hosil qilingan 

atoqli otning paydo bo‘lish xususiyatiga ko‘ra 

ikkiga ajraladi: 1.Onomastik doirada morfologik 

usul bilan so‘z yasash – onomastik so‘z yasash. 

2.Yasama so‘zlardan yasalgan kishi nomlari [1. 

Бегматов Э]. 

 Onomastik doirada morfologik usulda 

so‘z yasash usuli o‘ziga xos so‘z yasash usuli 

bo‘lib, u o‘z ichiga alohida qo‘shimchalar bilan 

yangi ma’noga ega bo‘lgan ismlarni yasaydi. 

Yasama so‘zlardan ismlar yasash esa, tilda odindan 

tayyor yasalgan so‘zlarning antroponimlarga 

aylanishi bilan xarakterlanadi. 

Shu o‘rinda turk tadqiqotchisi Emel 

Soyubol quyidagi fikrlari orqali turk tilida 

antroponimlarning tuzilishi o‘zbek tiliniki bilan 

deyarli farq qilmasligini ko‘ramiz. “Kishi ismlari 

bir sodda, qo‘shma va tamlama shaklida 

qo‘llanilganda sodda kishi ismlari eng ko‘p 

qo‘llanadigani hisoblanadi. Qo‘shma 

antroponimlarning tarkibidagi bir so‘z shevalarda 

tamlama holida uchrashi, yoki aksincha holatlar 

ham bo‘lishi mumkin. Bu holat shevalarda 

ismlarga unvonlarning qo‘shib aytilishidan kelib 

chiqadi. Shuning uchun bu ikki guruhni birgalikda 

tadqiq qilish to‘g‘ri bo‘ladi deb hisoblaymiz” [2. 

Emel Soyubol]. 

Odamlarning ismlarini qo‘shilgan 

shakllari bilan o‘rganish bizga tarixiy va 

zamonaviy lahjalar haqida ma’lumot olish 

imkonini beradi.  

Sodda tuzilmali antroponimlar. Sodda 

ismlarni sodda, tub deyish, ularni bo‘g‘in 

tuzilishiga ko‘ra tahlil qilish, aslida ism uchun asos 

bo‘lgan apellyativning tuzilishini qayd qilishdan 

iboratdir. Bu xususiyatlar ismga xos deb o‘ylash 

o‘rinli emas. Chunki apellyativ yaxlit leksema 

holatida ism vazifasiga o‘tadi. Bu o‘rinda 

apellyativ atoqli otga o‘tgach, unda hosil 

bo‘ladigan xususiyatlar haqidagina gapirish 

mumkin. [1.Бегметов Э] Masalan: Lola/Lala, 

Samad/Samed, Farid/Ferit, Noz/Naz, 

Jamol/Cemal, Adolat/Adalet, Odil/Adil, 

Ahad/Ahad, Ali/Ali, Oltin/Altun.  

E.Begmetov o‘zbek tili antroponimikasi 

nomli monografiyasida apelyativ leksikaning ism 

vazifasiga o‘tishi quyidagi usullarda amalga 

oshishini ta’kidlaydi: 1.Fonetik-orfoepik usul.   

 2.Leksik-semantik usul. 3.Affiksatsiya 

usuli.  4.Sintaktik (kompozitsiya usuli). 

Yuqoridagi usullar turk tilshunosi Emel 

Soyubol tomonidan “Turk dili kokanli kisi 

adlarinin yapisi” nomli tadqiqotida misollar 

yordamida izohlangan. Bu shundan dalolatki, har 

ikkala tilda ham turdosh otning kishi ismiga 

aylanish usullari bir xil. 

Qiyoslanayotan tillarda 

antroponimlarning yasalish xususiyatlari. 
Fonetik-orfoepik usulda yasalgan ismlarda ism 

egasini erkalatish orqali ismni qisqartirish nazarda 

tutiladi. Bu kabi qisqartirishlar nutqiy iqtisod 

natijasida tilimizda namoyon bo‘ladi. Har ikkala 

tilda ism qisqartirish vazifasini bajaruvchi eng ko‘p 

tarqalgan qo‘shimcha  - ish hisoblanadi.  

-sh, -ish qo‘shimchasi ismlarni 

qisqartirishda eng faol qo‘shimchalardan biri 

bo‘lib, kichraytirish-erkalash ma’nolarida 

ishlatiladi. Bibish, Zilish, Hilish, Dilash, Artış, 

Yaplış, Beleş, Bediş, Bıdış, Bıgış, Bıtış, Bıyaş, 

Bokuş, Tulış, Tutuş, Barçış, Bıtış.  

Ismni qisqartirish holati sodda ismlarda 

ham, qo‘shma ismlarda ham uchraydi. Ismlarning 

qisqarishi jarayonida ismning birinchi va ikkinchi 

bo‘g‘inlari saqlanishi mumkin. Ism bo‘g‘inlarining 

qisqarishi sababli bir qator fonetik o‘zgarishlar 

sodir bo‘ladi.  

Ism qisqarishi jarayonida biror tovush 

yoki tovushlar o‘zgaradi, tushib qoladi, ismning 

qayta shakliga singib ketadi, aksincha, tovush 

ortishi kuzatiladi. Bularning barchasi ism qisqarishi 

jarayonida yuz beradigan fonetik hodisalardir   

[4.Абдураҳмонов Ғ].  

Masalan: -n qo‘shimchasi ismning old 

komponentidan ikki bo‘g‘in olinadi, ikkinchi 

komponent esa tushiriladi hamda qolgan qismga -n 

qo‘shimchasi qo‘shiladi: Mohira> Moha+n, O‘sar 

> O‘sa+n. 

Ismlarni qisqartirish orqali batamom 

boshqa ism yasab bo‘lmaydi, balki to‘liq ismning 

shakliy variantlarinigina hosil qilish mumkin. 

Yuqorida keltirilgan qisqartirish qo‘shimchalari 

shakl hosil qiluvchilar bo‘lib, ularni so‘z yasaydi, 

deya olmaymiz.  

Bundan tashqari, ismlarning ma’lum bir 

harflarini yoki bo‘g‘inini tushirib qoldirish orqali 

ham ismlarni qisqartisrish mumkin. Ismlarning 

qisqarishi sodda ismlarda ham, qo‘shma ismlarda 

ham kuzatiladi. Bunday holat o‘zbek tilida ko‘proq 

shevalarda uchraydi. Masalan, Salomat – Soli, 

Qo‘shan – Qo‘shnazar, Mamash – Mamashukur, 

Adolat – Adol, Nazira – Nazir, Bekzod – Bek, 

To‘lqin – To‘lli, Sarvinoz – Sarvi, Saidmurod – 

Setti, Po‘lat – Po‘lli, Kamil – Kam, Sayron – Sayro 

va boshqalar. Ko‘pgina olimlar ismlarning 

qisqartirilishini turli fonetik o‘zgarishlar natijasida 

yuzaga keladigan hodisa, deb ta’kidlaydi. Bizning 

fikrimizcha, ism qisqartirishda tilga bog‘liq 

bo‘lmagan ba’zi omillar ham muhim ahamiyatga 

ega. Masalan, erkalash yoki jahl chiqqan paytda 

nafratni ifodalash uchun ham kishi ismlari 

qisqaririlishi mumkin. 

Leksik-semantik usulda yasalgan 

antroponimlar. Kishi ismlarining bu usulda 

yasalishida substantivatsiya va adverbilizatsiya 

qonuniyatlari amal qiladi [5.Абдурахмонов Г].  

Bunday holatda ism vazifasiga o‘tgan so‘z 

o‘zi oldin tegishli bo‘lgan morfologik 

kategoriyadan chiqib, atoqli ot kategoriyasi 

tarkibiga kiradi. Masalan, sifatlar otlashib ulardan 

substansiya usulida atoqli otlar (ismlar) yasaladi.  

Sifat – Aziz / Azız, Shirin / Şirin, Jasur / 

Jasur, Xurram / Hurrem va b. 

Son – Oltmishboy, Birichik. 

Olmosh – Kimsanboy, Kimsanoy (faqat 

o‘zbek tilida uchraydi). 

Fe’l – Berdi / Verdi, Sotti, Sevil, Ünal. 

Fe’lning sifatdosh shakli: O‘sar, O‘lmas 

/ Ölmaz. 

Ravish: Bultur, Avval, Bugün, Ögün. 

Ba’zi modal so‘zlar: Shukr / Şukr, 

Muborak / Mübarek. 

Otlashgan so‘z turkumlari tilda uzoq vaqt 

atoqli ot – antroponim sifatida yashab qoladi. Bu 

ularning nominativ-funksional hamda onomastik 

birlik sifatidagi xususiyatini mustahkamlaydi. Bu 

xususiyat otlashgan leksemalarda antroponimik 

formantlarni hosil qilib, qo‘shma ism tarkibida esa 

qo‘shimcha komponentga ega bo‘lgach, yanada 

turg‘unlashadi [3.Бегметов Э].  

Qiyoslanayotgan tillardagi Aziz, Nafis, 

Güzel, Sarı, Mavi kabi ismlar antroponim sifatida 

turg‘unlashgan ismlar hisoblanadi. 

Otlashgan so‘z ism vazifasiga o‘tar ekan, 

ot turkumining grammatik xususiyatlariga 

boysunadi, endi u biror konkret shaxs haqidagi 

tasavvurni ifodalaydi, kelishik, egalik va ko‘plik 

qo‘shimchalarini qabul qiladi. Son otlashganda esa, 

u nutqiy shakliga ko‘ra ikki xil tushuncha bilan –  

predmetlik va miqdor tasavvuri bilan 

bog‘lanadi [6.Низомиддинова С].  

Haqiqatan ham Tursun, Yetar kabi ismlar 

asli fe’l so‘z turkumiga mansub so‘zlar bo‘lib, ot 

so‘z turkumiga o‘tgach, otning grammatik 

shakllarini oladi va ko‘p bolali oilalar tomonidan 

oxirgi farzandlar uchun tanlanadi. 

Affiksatsiya usuli bilan ism yasalishi: 

O‘zbek va turk tillaridagi yasama ismlarning 

hammasini oldindandan tayyor shakldagi 

so‘zlardan yasalgan deb bo‘lmaydi, albatta. Turkiy 

xalqlar orasida nominatorlar tomonidan bolaga ism 

qo‘yish jarayonida yasalgan ismlar ham bor. Bu 

nomlarga tildagi leksema yasovchi qo‘shimchalar 

qo‘shilsa-da, ismni yasash nomlash paytidagi 

motivlar asosida hosil qilinadi. Shuning uchun, bu 

ismlar onomastikaning lug‘aviy birligiga xosdir. 

Quyidagi jadvalda ism hosil qiluvchi 

qo‘shimchalarni qiyoslaymiz: 

Qo‘shimchalar O‘zbek kishi ismlari Turk kishi ismlari 

-mish 

-miş 

To‘xtamish, To‘lamish Ayıtmış, Bütürmiş, Durmış, Katmış, Küsemiş, 

Odgurmış, Ögdülmüş, Sançmış, Sanmış, Satmış, 

Tapmış,  

-ak Koysak, Ko‘chak  

-iq (-ik) Topildiq, Sog‘indiq -(i) k (32): Açık, Abık, Arık, Atak, Bıdık, Bürkek, 

Mamak, Tadık, Tarık  

-chi (c) To‘ychi, Ovunchi, Tinchi, 

Ermakchi 

Açıkçı, Artıkçı, Başçı, Berçi, Barlıkçı, Bürçi, Çamçı, 

Çuçu, İnançu, Sıskançı  

-li, -lik Begli, Norli, Tojli, To‘yli -lik(13): Arlık, Atalık, Atlığ, Kazılık, Kutluğ, Saglık, 

Torbalıg, Türlüg  

-cha Tugalmacha, Toyibcha -  

-gan / qon, -kan  O‘skan,Topgan -  

-a, -ya Diyora, Ochila Azmiya 

-di Berdi, To‘rakeldi, Bekturdi Bendi, Bıyandu, Bıyantı, Tabırtı, Ülügdü, Toktı, 

Tapdı, Tangeldi  

 

-maz, -mas O‘lmas, Qo‘rqmas Ölmes, Kaçmas, Koyutmas, Korkmas,  

Almaz, Toy Tutmaz, Yurtvermez 

 

Xulosa. 1. Turkiy tillarning antroponimlar 

tizimi o‘ziga xos derivatsiya tizimiga ega bo‘lib, 

ma’lum bir nuqtalarda o‘xshashlik namoyon qilsa, 

boshqalarida bir biridan tubdan farq qiladi. Buning 

asosiy sababi antroponimlar tizimiga tashqi 

ta’sirlar natijasida ba’zi elementlarning kirib 

kelganligidir. Shunday bo‘lishiga qaramasdan 

o‘zbek va turk tillarining hosil bo‘lish usullari 

tarixan bir ildizga borib taqalganligi sababli bir-

biriga o‘xshaydi.         

